Nafarroako Parlamentuko Mahaiak, 2017ko ekainaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Unai Hualde Iglesias jaunak aurkeztutako gaurkotasun handiko galdera, Nafarroako Ubideko etorkizuneko eremu ureztagarrian kokatutako Erriberako herri-lurren titulartasuna dela-eta dagoen gatazka juridikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 12an

Lehendakaria: Ainhoa Aznárez Igarza

GALDERAREN TESTUA

Geroa Bai talde parlamentarioko Unai Hualde Iglesias jaunak, Legebiltzarreko Erregelamenduan xedatuaren babesean, gaurkotasun handiko honako galdera hau egin du, Nafarroako Gobernuak hurrengo Osoko Bilkuran ahoz erantzun dezan:

Asteburu honetan hedabideetan agertu da gatazka juridikoa dagoela Nafarroako Ubideko etorkizuneko eremu ureztagarrian kokatutako Erriberako herri-lurren titulartasuna dela-eta –batik bat, Cintruénigon, Murchanten, Cascanten eta Corellan–. Hori dela-eta, honako hau jakin nahi dut:

Gatazka hori orain sortu al da? Orain sortu ez bada, Nafarroako Gobernuak noiztik dauka egoera horren berri eta zer urrats egin dira harrezkero gatazka hori gainditzeko?

Iruñean, 2017ko ekainaren 12an

Foru parlamentaria: Unai Hualde Iglesias

